UXQ'UEJLEL BA JUN TSA' BAI TS'1IJBU JUAN

Wefiach mi' tyaj ti t'an Gayo

1 1 Jofon ancianojon. Chancol
ts'ijpubefiet jun p'untyabilet ba ¢
pi'al Gayo ba a c'aba'. Melelach chancol
¢ p'untyafet.
2 P'untyabilet ba hermafiu, mic tyajet ti
oracién cha'an wen ma' wajiiel yic'ot
cha'an c'oq'uet ma' wajiiel je'el. Como
cujilach isujm wen c'oc'ach a ch'ujlel.
3 C'ajaciiajax coj ti cubi che' fiac ti
juliyob ili hermafnujob como mi'
subefiofiob chancox a wen ch'ujbin jini
melel ba t'an.
4 Noj c'ajacfia coj mi cubin che' an majch
mi' subefion mi chancol i wen ch'ujbifiob
ili melel ba t'an calobilob. Mach'an yan
tyac ba cha ba am ba ti mulawil mu' ba i
mads yAq'uefion c'ajaciia ba coj che' mi
cubin xuc'ul afietla.
5 P'untyabilet ba hermafiu, wefiach ma'
mel che' ma' pay ochel ti a wotyot
hermafiujob mu' ba i c'otyelob.
Machicach a cafia pero much a wotsan ti
a wotyot.
6 Como jini hermanujob tsa' ba juliyob
wa'i ti' subeyob ili hermafiujob mu' ba i

much'quifiob i ba bajche' ti a p'untyayob.

Awocolic cotyaiiob ti cha ba c'ajnibal i
cha'afiob cha'an bej majlicob. Jifiach
bajche' yom Dios.

7 Como ti caj Jesucristo ti majliyob ti
subt'an fiumel. Ma'an cha ba yes mi' saj
ch'amob ya' ba'afiob jini max tyo ba i
ch'ujbifiob i t'an Dios.

8 Jin cha'an jofionla yom mi laj cotyafiob
ti cha ba tyo jach yom i cha'afiob cha'an
che' jini chancox laj cotyan ti sub fiumel
jini melel ba t'an.

Mach wen mi yajiel Diétrefes

9 Tsa'ix c ts'itya' ts'ijbubeyob
hermafiujob ya' ba' afietla bajche' yom i
melob. Pero jini winic Diétrefes ma' mi'
jac'benon lojon ¢ t'an como mi' mulan i
yotsan i ba ti yumal ti' tyojlelob.

10 Jin cha'an che' mij c'otyel ya'i mux
quej c lu' suben como cha'an mach wen
jini chancol ba i mele' como mu' ti
jop't'an tij contra. Mu' ti lot je'el. Mach
jinic jach jini pero ma' mi yotsafob ti
yotyot jini hermafiujob. Che' je'el mi'
tic'ob jini yom ba i yotsafiob. Mi ti' wersa
otsayob, mi' chocob loq'uel ti' tyojlel
hermafiujob jini tsa' ba i yotsa i jula'.

11 p'untyabilet ba hermano, mach yom
ma' mel jini mach'a wen. Chac mele jini
wen ba. Jini wen ba i cha'libal mi' pas mi
yoque i cha'afiach Dios. Jini mu' ba i pasi
simaronlel mach i cafia cha ba yom Dios.

Wen ba pasoiiel i cha'an Demetrio

12 Ti pejtyelelob wefiach mi' tyajob ti
t'an jini winic Demetrio. Mi' tsictiyel ti
wen ba i cha'libal mi melelach. Jofion
lojon cujil isujm bajche' mi yajiiel ti
uts'at. Jatyetla je'el la' wujil melelach
lojon c t'an.

Cojix ba t'an tyac

13 Afiach tyo cabal t'an com ba ¢
subefietla, pero mach comox c ts'ijbun.
14 Mu' tyo c pijtyan jintyo mij q'uelet
cha'an mic pejcafiet.

15 La' ajniquet ti fiach'al. Ili lac pi'alob
wa'i yom bi i chocbenetyob tyalel
saludos. Awocolic aq'uefiob saludos
pejtylel lac pi'alob ya'i.

